
SINJAL TA’ MARIJA MTELLGHA S-SEMA

Jekk f’Kana tal-Galilija Gesti ghamel miraklu li huwa sinjal biex ahna nemmnu fih,
dak li geghdin niccelebraw illejla — I-Assunzjoni ta’ Marija — huwa sinjal iehor gawwi
li permezz tieghu ahna nsahhu I-fidi taghna fi Kristu. Huwa sinjal iehor ta’ Marija
mtellgha s-sema bir-ruh u l-gisem, biex ahna, gheziez tieghi, nikkontemplaw il-verita
li hemm tistenniena: li bhalma Marija dahlet fl-Arka ta’ dejjem li hija l-genna, u
hemmhekk gieghda tgawdi lil Alla, u hemmhekk sehhet 1-ghaqda definittiva taghha
ma’ Alla, hekk ukoll kull wiehed u wahda minna — il-Knisja taghna trid tkun Knisja
illi tghix b’din ix-xewqa — irid ikollu fil-fond ta’ qalbu, ta’ galbha, din ix-xewqa illi
naraw lil Alla wi¢¢ imb’wicg, illi ghalina wkoll jasal dak il-mument fejn ninghaqdu
ma’ Alla ghal dejjem.

“Il-qalb taghna ma ssibx mistrieh jekk mhux fik, o Alla”. Din jghidha Sant’Wistin,
imma xieraq li tkun fuq fommi, fuq fommok u fuq fommna. Il-qalb taghna tistrieh
biss meta bhal Marija ahna nidhlu fl-eternita. Kemm hi bxara tajba li mhux biss
nehtiguha ahna migburin hawn illejla, imma kif ghidnielkom ahna l-isqfijiet taghkom
— jiena u l-ar¢isqof — hija bxara tajba li nhossu li ghandha tidwi f’kull galb, f’kull
familja, f’kull komunita ta’ pajjizna.

Imma biex Marija setghet tidhol fl-eternita u tinghagad ma’ Alla u tghix fl-Arka ghal
dejjem, f’hajjitha kienet mimlija bil-grazzja; f’hajjitha, meta kienet bhalna f’din id-
dinja, kienet hi 1-Arka illi lagghet fiha lill-Verb ta’ Alla... Kienet hi illi bl-“iva”
taghha lil Alla haddnet fiha lil Kristu. U hekk ukoll ahna, jekk irridu naslu ghal din
id-destinazzjoni rridu nilqghu lil Kristu fina u naghmlulu spazju biex jghammar
maghna. U ghalhekk fl-ittra pastorali illi tajniekom f’dawn il-jiem ghamilna appell
halli nkunu nafu aktar lil Kristu, u lil Kristu rxoxt.

Marija llum giet imtellgha s-sema bir-ruh u I-gisem ghaliex kienet mimlija bis-sens ta’
Alla, kienet mimlija bil-hsieb ta’ Alla. San Pawl fl-ewwel ittra tieghu lill-Korintin
jghidilhom: “Min jista’ jifhem is-sens, il-mohh ta’ Alla?”. U jghid ukoll: “Ahna
ghandna fina dan is-sens ta’ Alla, dan il-hsieb ta’ Alla” (ara 1 Kor 2:16). U dan li
nixtieq nafdalkom f’din il-velja: illi lkoll flimkien nimpenjaw lilna nfusna biex
nimtlew b’dan is-sens ta’ Alla, b’dan il-mohh ta’ Alla, il-hsieb ta’ Alla, biex bhal
Marija 1-mohh taghna jahseb bhall-mohh ta’ Alla, il-hsieb taghna jkun jagbel mal-
hsieb ta’ Alla u nghixu f’Alla.

X’ifisser ikollna 1-hsieb ta’ Alla? Illi naghrfu x’irid Alla, x’inhu 1-hsieb ta’ Alla fuq
il-bniedem, x’inhu I-hsieb ta’ Alla fuq il-familja, x’inhu 1-hsieb ta’ Alla fuq l-art li
ahna nahdmu u minnha nagqilghu l-ghixien taghna, x’inhu l-hsieb ta’ Alla fuq il-hajja.
Imma biex ahna niksbu dan il-mohh, il-hsieb ta’ Alla, irridu nkunu nafu x’irid Alla u
kif din ir-rieda tieghu hi murija lilna fl-Iskrittura mqaddsa, partikularment fil-
Vangelu, fejn ghandna lil Kristu illi wasslilna 1-Kelma definittiva ta’ Alla, li rrivelalna
l-mohh ta’ Alla. “Min jara lili jara 1-Missier” (ara Gw 12:45).



U ghalhekk, gheziez tieghi, inheggigkom, partikularment issa li geghdin nippreparaw
lilna nfusna ghas-sinodu 1i ha tlagga’ 1-Knisja proprju fuq il-Kelma ta’ Alla u 1-
missjoni tal-Knisja, biex nitheggu aktar fl-gharfien tal-Kelma ta’ Alla. U ghad-
djocesi taghna l-appell li geghdin naghmlu, il-proposta li geghdin naghmlu ghas-sena
li gejja hija proprju biex “inkunu hbieb ta’ 1-Evangelju”. U nixtiequ illi fil-
komunitajiet taghna jitwaqqfu gruppi illi jiltagghu biex jaghmluha mal-Kelma, biex
jistudjaw il-Kelma, biex jirriflettu 1-Kelma, ghax minn hemmhekk naghrfu 1-hsieb ta’
Alla, il-mohh ta’ Alla. Kemm tkun haga f’lokha kieku lkoll kemm ahna nitrawmu
f’dik li tissejjah il-Lectio divina, halli meta naqraw il-Kelma ta’ Alla b’din I-attitudni
ta’ talb ahna niskopru x’irid Alla.

Imma meta nitkellem ukoll fuq is-sens ta’ Alla nifhem illi ahna nkunu konvinti illi
nitharrku, nagixxu, il-hajja taghna tizvolgi ruhha fil-prezenza ta’ Alla, li m’hix verita
maghrufa minn kulhadd. Ghax xi drabi 1-mod kif nitkellmu, il-mod kif nagixxu, il-
mod kif infasslu l-istil tal-hajja taghna jaghti indikazzjoni illi Alla m’hux jghammar
fostna, jew ahjar ahna m’ahniex nghammru fil-prezenza ta’ Alla. U biex nikbru f’dan
is-sens ta’ Alla hija mehtiega 1-hajja tat-talb.

U llejla nitlob lilkom, familji, illi sa ftit snin ilu kontu l-ewwel skola tat-talb, ghaliex
fejn hemm l-ispirtu tat-talb hemm is-sens ta’ Alla, hemm il-prezenza ta’ Alla. Imma
llum sfortunatament langas nistghu nserrhu fuq din l-iskola ta’ talb li hija I-familja, u
allura hija mehtiega iktar minn qabel il-hidma kateketika, il-katekezi. U nheggeg lil
dawk fostkom illi jhossu li I-Mulej gieghed isejhilhom biex ikunu katekisti, ghaliex il-
komunita Kristjana ghandha bzonn urgenti ta’ laj¢i, religjuzi illi meta huma mimlijin
b’Alla jwasslu dan is-sens ta’ Alla bil-hidma kateketika taghhom lill-ohrajn. U
ghalhekk ukoll inhossu 1-bzonn illi lill-katekisti taghna nghinuhom ikomplu jiffurmaw
lilhom infushom.

U nerga’ nghid issa ghal dawk li huma fid-djocesi taghna: minn hawn u ftit gimghat
ohra naghmlulhom stedina — nerga’ nghid lill-katekisti — halli proprju naghmlu
esperjenza flimkien ta’ formazzjoni, halli nkunu nistghu nwettqu missjoni tant
importanti, anki fis-socjeta taghna, halli nnisslu s-sens ta’ Alla. Huwa dan illi b’xi
mod jista’ jiggarantilna illi ahna jkollna 1-hsieb ta’ Alla, il-mohh ta’ Alla, ahna jkollna
dan is-sens ta’ Alla, li huwa biss anti¢ipazzjoni ta’ dak illi hemm jistenniena, huwa
biss thejjija biex ahna nghaddu minn dik l-istess esperjenza li ghaddiet minnha omm
Kristu u l-omm taghna, Marija ta’ Nazareth: li ahna wkoll naslu biex naraw lil Alla
wicc¢ imb’wicc.

U rrid nghid kelma ta’ apprezzament anki ghall-prezenza taghkom hawn illejla. Uhud
minnkom gejtu mill-boghod, imma jien ninterpreta l-prezenza taghkom bhala xewqa
biex taraw lil Alla, bhala espressjoni ta’ l-ghatx spiritwali li hemm fikom halli
titganglu bl-imhabba ghal Alla. U llejla nitlob lill-vergni Marija halli tkun hi illi
takkumpanjana u tghinna biex ilkoll flimkien nilhqu dan l-ideal.



